
Godkjenning av etablering av nettstasjon for straumforsyning til 

radiolinjemast, Harbakksfjellet vindkraftverk 

Norges vassdrags- og energidirektorat (NVE) viser til godkjent detaljplan og miljø-, transport- og 

anleggsplan (MTA) for Harbaksfjellet vindkraftverk, datert 03.08.2018. Me viser vidare til søknad frå 

Fosen Vind DA (FV) datert 13.09.2019, kor det vert søkt om etablering av nettstasjon for 

straumforsyning til eksisterande radiomast og permanent radiolinjemast. 

NVEs vedtak  

I medhald av energiloven § 3-1 godkjenner NVE etablering av ein nettstasjon med tilhøyrande 

kabelanlegg i planområdet til Harbaksfjellet vindkraftverk. Nettstasjonen skal plasserast som det 

framgår av figuren under, jamfør søknad datert 13.09.2019.  

NVE minner om at relevante krav og føringar i gjeldande detaljplan og MTA for Harbaksfjellet 

vindkraftverk, samt vilkår og forutsetningar i NVEs godkjenningsvedtak av 03.08.2019 gjelder.  

Me føreset at endringane er avklart med grunneigarar og andre rettshavarar. 

Bakgrunn  

 
Radiolinemast  

FV søkte 03.06.2018 NVE om løyve til å setta opp ei radiolinje-/mobilmast på Harbaksfjellet. NVE 

godkjente søknaden 25.07.2018. Masta vart etablert hausten 2018, og er fram til nå drifta med straum frå 

aggregat. Radiolinjemasta er eit nødvendig hjelpeanlegg for vindkraftverket, og vil bidra til 

kommunikasjon mellom vindkraftverket og omverden.  

Permanent straumforsyning er planlagt i tilkomstveg frå nærmaste vindturbin i tråd med tidlegare 

søknad og godkjenning. I arbeidet med å forbereda permanent straumforsyning oppdaga FV at 

nettstasjon med transformering mellom 36 kV og 0,4 kV ikkje inngår i anleggskonsesjon for 

Harbaksfjellet eller godkjenning av radiomasta.  

FV søker i medhald av energiloven § 3-1 om løyve til å etablera nettstasjon med tilhøyrande kabelanlegg 

for straumforsyning til eksisterande radiolinjemast på Raudhammaren. Nettstasjonen vil bli etablert i 

tilknyting til servicehytta ved radiolinjemasta. Straumkabel vil bli lagt i kabelgrøft langs vegen frå turbin 

B07 som vist i figuren nedanfor. Nettstasjonen er vist som grøn trekant nedst i figuren.  

 

Figur 1. utklipp frå oversiktskart i søknad datert 13.09.2019, vedlagt.  

 

 

Figur 2. foto av nettstasjonen. Ytre mål er 2,4 x 2,4 x 2,86 meter, vedlagt. 

NVEs vurdering  
NVE legger til grunn at radiolinjemasta, med omsøkt nettstasjon, er nødvendig infrastruktur for å kunne 

bygga og drifta Harbaksfjellet vindkraftverk på ein sikker måte. Ettersom oppføring av nettstasjonen 

ikkje er omfatta av gjeldande konsesjonen, handsamar NVE dette som en søknad om konsesjon for 

etablering ny nettstasjon.  

 

NVE konstaterer at den mottatte søknaden med vedlegg viser plassering og utforming av anlegget. NVE 

meiner søknaden har ein tilstrekkeleg detaljeringsgrad til å kunne vurdera effekten av etableringa av 

nettstasjonen. 

Søknaden har ikkje vore ute på høyring då NVE vurderer tiltaket som så lite at det ikkje er naudsynt.  

Etter ei samla vurdering meiner NVE at nettstasjonen ikkje medfører nye, vesentleg verknadar for 

omgjevnadane, medrekna naturmangfald. 

Naturmangfaldsloven 

Dei miljørettslege prinsippa i naturmangfoldloven §§8-12 er vurdert ved detaljplan og MTA-vedtak av 

18.4.2018. Vurderingane bygger på eit oppdatert kunnskapsgrunnlag og er tilstrekkeleg konkrete og 

dekkande for tiltaket. De vert lagt til grunn for dette vedtaket. 

Orientering av grunneigarar og rettshavarar  

Me ber tiltakshavar orientera grunneigarar og rettshavarar om vedtaket. Orienteringa skal etter 

forvaltningslova gi opplysningar bl.a. om klagerett, klagefrist og retten til å sjå sakens dokumenter. 

Vedtaket skal følge orienteringa. Kopi av orienteringa skal sendast NVE. 

Klagerett 

Denne avgjerda kan påklagast til Olje- og energidepartementet av partar i saka og andre med rettsleg 

klageinteresse innan 3 veker frå det tidspunktet denne underretninga er kome fram, jf. forvaltningslova 

kap. VI. Ei eventuell klage skal grunngjevast skriftleg, stilast til Olje- og energidepartementet og sendast 

gjennom NVE. Vi ønskjer elektronisk innsending til vår sentrale e-postadresse nve@nve.no. 

 

Med helsing 

 

Rune Flatby 

direktør 

Arne Olsen 

seksjonssjef 

 

Dokumentet vert sendt utan underskrift. Det er godkjent etter interne rutinar. 

